
отырыс хаттамасына қосымша
«Самұрық-Қазына» АҚ Басқармасының шешімімен енгізілген өзгерістермен 
(2015 жылғы 2 маусымдағы № 24/15 хаттама);

«Самұрық-Қазына» АҚ Басқармасының шешімімен енгізілген өзгеріспен 
(2016 жылғы 18 сәуірдегі № 12/16 хаттама)

Тендерлік комиссия құрамына қоғамдық бірлестіктердің және қауымдастықтардың (одақтардың) өкілдерін тарту тәртібі
1. Жалпы ережелер
1. Осы Тәртіп «Самұрық-Қазына» АҚ Директорлар кеңесінің 2016 жылғы 28 қаңтардағы шешімімен бекітілген (№ 126 хаттама) «Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында «Самұрық-Қазына» АҚ-ға тиесілі ұйымдардың тауарларды, жұмыстарды және қызметтерді сатып алу қағидаларына (бұдан әрі – Сатып алу қағидалары) сәйкес әзірленді. 

2. Құны жетпіс бес миллион теңгеден артатын тауарларды, жұмыстарды және қызметтерді сатып алу кезінде «Самұрық-Қазына» АҚ-ның және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында «Самұрық-Қазына» АҚ-ға тиесілі заңды тұлғалардың тендерлік комиссиясы құрамына қоғамдық бірлестіктердің және қауымдастықтардың (одақтардың) өкілдері қадағалаушы ретінде (дауыс беру және шешім қабылдау құқығынсыз) енгізіледі. 

3. Осы Тәртіпте мынадай негізгі ұғымдар пайдаланылады:
Қор - «Самұрық-Қазына» АҚ;

Тапсырыс беруші - «Самұрық-Қазына» АҚ және Холдингке кіретін ұйым.

2. Тендерлік комиссия құрамына қоғамдық бірлестіктердің және қауымдастықтардың (одақтардың) өкілдерін тарту тәртібі

4. Құны жетпіс бес миллион теңгеден артатын тауарларды, жұмыстарды және қызметтерді сатып алу бойынша тендерлерді өткізу жөніндегі комиссияның құрамын қалыптастыру кезінде сатып алу рәсімін ұйымдастыруға және жүзеге асыруға жауапты Тапсырыс берушінің уәкілетті бөлімшесі:
1) Тапсырыс беруші қоғамдық бірлестіктердің және қауымдастықтардың (одақтардың) өкілдерінің оған қатысуы қажет болатын тендерді өткізетіні туралы қоғамдық бірлестіктердің және қауымдастықтардың (одақтардың) атына Тапсырыс берушіден хабарлама жіберуді;

2) тендерлік комиссия құрамына енгізу үшін қоғамдық бірлестіктерден және қауымдастықтардан (одақтардан) кандидатураларды сұратуды (аты-жөндерін, байланыс деректерін көрсетіп);

3) қоғамдық бірлестіктерден және қауымдастықтардан (одақтардан) кандидатураларды алған кезде қоғамдық бірлестіктердің және қауымдастықтардың (одақтардың) өкілдерін қадағалаушы ретінде құрылатын тендерлік комиссия құрамына енгізуді қамтамасыз етеді.

5. Қоғамдық бірлестіктердің және қауымдастықтардың (одақтардың) өкілдерін тендерлік комиссия құрамына енгізгеннен кейін сатып алу рәсімін ұйымдастыруға және жүзеге асыруға жауапты Тапсырыс берушінің уәкілетті бөлімшесі қоғамдық бірлестіктердің және қауымдастықтардың (одақтардың) атына:

· сатып алуды өткізуді реттейтін, Қор қабылдаған құжаттарды;

· қоғамдық бірлестіктердің және қауымдастықтардың (одақтардың) өкілдері енгізілетін сатып алу жоспарларын; 

· сатып алуды өткізуге жауапты тұлғалар туралы ақпаратты;

· қоғамдық бірлестіктердің және қауымдастықтардың (одақтардың) өкілдері қадағалаушы ретінде қатысатын тендердің өткізілуі туралы ақпаратты (Тапсырыс берушінің бұйрықтарының көшірмелерін) жіберуді қамтамасыз етеді. 

3. Қорытынды ережелер
6. Қоғамдық бірлестіктердің және қауымдастықтардың (одақтардың) өкілдерінің тендерлік комиссия құрамына қатысулары Қор, Тапсырыс беруші және қоғамдық бірлестіктер мен қауымдастықтар (одақтар) тарапынан ешқандай қаржылық міндеттемелерді болжамайды және көздемейді. 

7. Коммерциялық құпия болып табылатын және қадағалаушылар болып табылатын қоғамдық бірлестіктер мен қауымдастықтардың (одақтардың) өкілдеріне белгілі болған ақпарат тендерлерді өткізу процесінде Қордың, Тапсырыс берушілердің нормативтік құжаттарында, Қазақстан Республикасының заңнамасында тiкелей көзделген жағдайларды қоспағанда, үшiншi тұлғаларға жариялануға жатпайды.
Құпиялылықты сақтау жағдайлары Тапсырыс берушілер мен қадағалаушылар болып табылатын қоғамдық бірлестіктер мен қауымдастықтардың (одақтардың) өкілдері арасында жасалатын құпия ақпаратты жарияламау туралы келісімдерге сәйкес реттеледі.

